
				এই পাতাটির মুদ্রণ সংশোধন করা প্রয়োজন। 
ঈশ্বরের প্রেমের সহিষ্ণুতা
কোনও স্থানে একজন ঐশ্বৰ্যশালী ব্যক্তি ছিলেন, তাহার বিষয়বিভব সুখসমৃদ্ধির অভাব ছিল না। র্তাহার একটিমাত্র পুত্রসন্তান ছিল। পুত্রটি যতদিন নিতান্ত শিশু ছিল, ধনী ততদিন তাহাকে আদরের সহিত লালনপালন করিতেন ; তাহার যখন যে ইচ্ছা হইত, তাহা পূর্ণ হইতে আর বিলম্ব হইত না। তাহাকে সুখী ও সন্তুষ্ট রাখিবার জন্য তিনি ধনকে ধন বলিয়া বিবেচনা করিতেন না । তাহার জন্য কত আয়োজন ! তাহার জন্য কত দাসদাসী পরিজন ! ধনিসন্তান পিতার আদর ও স্নেহের মধ্যে বধিত হইয়া ক্ৰমে বয়ঃপ্ৰাপ্ত হইল । বয়োবৃদ্ধির সঙ্গে সঙ্গে কুপ্ৰবৃত্তির বাতাস বহিতে আরম্ভ হইল এবং তস্থার বিপথের সঙ্গীও জুটিতে আরম্ভ হইল।। যতদিন সে শিশু ছিল, পিতা ততদিন তাহাকে আবশ্যকমত আদেশ উপদেশ তিরস্কার প্রভৃতি দ্বারা চালিত করিতেন, কিন্তু সে বয়ঃপ্ৰাপ্ত হইলে সে প্ৰণালী পরিবর্তন করিয়া অপরবিধ প্ৰণালী অবলম্বন করা আবশ্যক হইল । তিনি একদিন সন্তানকে নির্জনে নিকটে ডাকিয়া বলিলেন, “প্রিয় পুত্ৰ ! তুমি এখন আর শিশু নও, যৌবনসীমায় পদাৰ্পণ করিয়াছ ; তোমাকে আর শিশুর ন্যায় ব্যবহার করা আমার পক্ষে উচিত নয় । আমি অদ্যাবধি তোমার সহিত মিত্রের ন্যায় ব্যবহার করিব। আর তোমার স্বাধীনতার পথে অন্তরায় হইব না । তোমার প্রবৃত্তিসকলকে বলপূর্বক বাধ। দিব না, তোমার অনিচ্ছাসত্ত্বে বলপূর্বক তোমাকে কোনও কাৰ্যে রাত করিব না, তোমার অনিচ্ছাসত্ত্বে তোমাকে কোনও পথে চলিতে বলিব না। তুমি স্বাধীনভাবে কাৰ্য কর। কিন্তু পুত্র, একটি বিষয়ে সাবধান থাকিও ; আমি যখন অদ্যাবধি মিত্রভাব অবলম্বন করিলাম, তুমিও মিত্রের ন্যায় হিতৈষী বন্ধুর ন্যায় ব্যবহার করিও। আশা করি,

